
DREIFIBRÉF LANDLÆKNISEMBÆTTISINS

NR. 3/1996
Leiðbeiningar um takmörkun á meðferð við lok lífs.

Takmörkun á meðferð við lok lífs er ekki nýtt fyrirbrigði innan heilbrigðisþjónustunnar. Öll ár hefur heilbrigðisstarfsfólk eftir fremsta megni reynt að leggja faglegt mat á þá meðferð sem sjúklingum er veitt. Nú þegar meðferðarmöguleikar eru svo miklir og möguleikar eru á að halda lífi í sjúklingi í langan tíma er mikilvægt að markvisst og opið sé rætt um meðferðarmöguleika hans svo ekki sé veitt meðferð sem hvorki leiðir til lækninga eða líknar. Einnig er mikilvægt að hliðstæð atriði séu höfð að leiðarljósi þegar slíkar ákvarðanir eru teknar óháð því á hvaða sjúkrastofnun sjúklingur er til meðferðar á og að sjúklingum og aðstandendum þeirra sé ljós réttur sinn til þátttöku í slíkum ákvörðunum.

Hér fylgja leiðbeiningar um takmörkun á meðferð við lok lífs sem Siðaráð landlæknis hefur unnið að á undanförnum árum. Þær byggja á leiðbeiningum sem settar voru fram á Borgarspítala á árinu 1990, en það mun hafa verið í fyrsta sinn sem slíkar leiðbeiningar voru settar fram skriflega á skipulegan hátt hér á landi, svo vitað sé.

Ákvörðun um takmörkun meðferðar við lok lífs er engum auðveld en Leiðbeiningum um takmörkun á meðferð við lok lífs, sem hér eru settar fram er ætlað að vera heilbrigðisstarfsfólki til stuðnings við þær erfiðu aðstæður.

Landlæknisembættið fer þess hér með á leit við forsvarsmenn heilbrigðisstofnana að þeir kynni fyrir starfsmönnum meðfylgjandi leiðbeingar og að stofnunin móti sér verklagsreglur í samræmi við leiðbeiningarnar og hugmyndafræði og markmið stofnunarinnar.

